
O Plan de Orientación Académica e Profesional ten como finalidade facilitar a 

toma de decisións a cada un dos alumno (e a súa familia) respecto o seu 

itinerario académico e profesional, favorecendo así o seu proceso de madurez 

vocacional. Para posibilitar este obxectivo, o departamento de orientación, 

traballa en colaboración con outros profesionais da orientación, de distintos 

organismos e institucións, coa finalidade de establecer unha rede integrada de 

servicios co obxectivo de que tódolos alumnos dispoñan de información e 

asesoramento en materia de formación, información e cualificación profesional 

acorde a situación actual que neste curso 2020/2021 vese moi condicionada pola 

pandemia do Covid 19. 

Obxectivos xerais: 

En relación ós alumnos: 

o Axudar ó alumno no coñecemento de si mesmo. 

o Proporcionar información ós alumnos sobre os itinerarios 

académicos e profesionais e sobre a situación actual e as 

tendencias no mundo do traballo. 

o Desenvolver habilidades de busca e tratamento da 

información. 

o Desenvolver a reflexión e capacidade crítica para realizar 

a súa toma de decisión. 

o Eliminar os estereotipos e prexuízos -sexistas, raciais, 

diversidade funcional, etc.- para que fundamenten as súas 

decisión unicamente nas súas fortalezas, aptitudes e 

intereses. 

o Familiarizar ós alumnos dos últimos cursos de cada 

titulación (módulo 4 no caso da ESA y 2º curso de 

Formación Profesional Básica) coa realidade do mercado 

laboral. 

o Asesorar ós alumnos na busca activa de emprego. 

En relación ós titores: 

o Implicalos na preparación e desenvolvemento do POAP. 

o Ser receptores das demandas académicas e/ou 

profesionais dos alumnos da súa titoría. 

o Dotar de ferramentas aos titores para que favorezan o 

desenvolvemento de estratexias útiles no coñecemento de 

si mesmo dos alumnos, promovan a busca e tratamento 

da información, potencien a capacidade crítica e de 

reflexión na toma de decisións, etc. 

En relación ás familias: 

o Informarlles sobre as distintas opcións que propón o 

sistema educativo, así como as distintas saídas 

profesionais. 

o Posibilitar unha maior implicación e apoio no proceso de 

toma de decisión dos seus fillos. 

o Contribuír a un maior coñecemento dos intereses dos seus 

fillos. 

En relación ao centro: 

o Proposta  de elaboración do POAP 

o Coordinación de actividades que teñan que ver coa 

orientación académica e profesional: conferencias, 

itinerarios, visitas profesionais,... 

Actividades: 

As actividades que se van realizar estableceranse entorno ós seguintes bloques: 

o Auto coñecemento ou coñecemento de si mesmo: 

preténdese que o alumno reflexione sobre si mesmo, 

descubra as súas destrezas e limitacións, as súas 

fortalezas e debilidades de cara a que acepte a súa 

situación e as súas posibilidades de desenvolvemento. 

o Información académica e profesional: preténdese que o 

alumno coñeza que estudos pode seguir cursando, 

campos profesionais dentro de cada área, vantaxes e 

desvantaxes de cada un deles, información sobre a 

incorporación ó mundo laboral... 

o Proceso de toma de decisións: búscase que os alumnos 

integren a información que teñen sobre si mesmos e sobre 

o ámbito académico e profesional de modo que eles 

mesmos teñan estratexias para poder tomar as súas 

propias decisións. 

Temporalización: 

O departamento de orientación xunto cos titores iniciarán, o Plan de Orientación 

Académico-Profesional, no primeiro trimestre, coa recollida e análise de datos 

referidos aos intereses profesionais e perspectivas laborais dos alumnos; No 

segundo trimestre realizaranse actividades, fundamentalmente, informativas 

desde diferentes perspectivas para que os alumnos teñas a maior información 

posible. No terceiro e último trimestre faranse actividades mais persoais e 

enfocadas a elección mais axeitada para cada alumno. 

Estas actividades levaranse a cabo tanto nas horas de titoría como en sesións 

organizadas e dirixidas polo departamento de orientación.  

Recursos: 

Humanos: 

o Titores e membros do departamento de orientación. 

Materiais: 

o Folletos informativos 

o Fichas elaboradas para cada un dos grupos cos que se vai 

a traballar que teñan por obxectivo o desenvolvemento de 

estratexias e habilidades necesarias para a busca activa 

de emprego. 

o Cuestionarios para coñecer os intereses e vocacións dos 

alumnos. 

o Programa informático de orientación profesional 

(ORIPRO) 

o Vídeos didácticos 

Criterios de avaliación: 

Será necesario avaliar todo o proceso de forma continua para detectar 

dificultades e solucionalas de forma inmediata. A avaliación final atenderá aos 

seguintes criterios: 

o Acadar os obxectivos propostos. 

o Adecuar as actividades realizadas polo departamento ás 

necesidades e atender ás demandas formuladas. 

o Conseguir a implicación e satisfacción dos titores, 

alumnado e familias nas actividades realizadas. 

o Adecuar as actividades aos intereses de alumno/as. 

o Adecuar as técnicas e recursos empregados. 

Bibliografía 

o Lei Xeral de Educación de 1970, que enunciou o dereito á 

orientación como un servicio continuado a través do que 

se deberían atende-las capacidades e preferencias do 

alumnado, facilitándolle a elección consciente e 

responsable de estudios e actividades laborais.  

o Orde do 30 de abril de 1977 marco legal que ampara a 

creación dos Servicios de Orientación Escolar e 

Vocacional (SOEV). En Galicia reguláronse mediante a 

Resolución da Dirección Xeral de Educación Básica do 15 

de decembro de 1982. Realizaban accións de orientación 

escolar, persoal e vocacional con alumnado de Educación 

Xeral Básica, así como de asesoramento ó profesorado, 

ás familias e ó alumnado, sobre as saídas académicas e 

profesionais.  

o Decreto 1151/1975, do 23 de maio, creouse o Instituto 

Nacional de Educación Especial e dos Equipos 

Multiprofesionais. Malia a súa creación oficial, o inicio das 

actividades non se xeneralizou ata o ano 1982, no marco 

da Lei 13/1982, do 7 de abril, de Integración Social do 

Minusválido (LISMI). En Galicia creáronse os Equipos 

Multiprofesionais pola Resolución da Dirección Xeral de 

Educación Básica do 11 de maio de 1983.  

o Orde da Consellería de Educación e Ordenación 

Universitaria do 28 de setembro de 1982, reguláronse os 

Institutos de Orientación Educativa e Profesional. As súas 

funcións centrábanse no estudio do alumnado 

escolarizado en cursos considerados críticos para a súa 

orientación profesional e para a posterior elección de 

estudios e de emprego.  

o Orde da Consellería de Educación e Ordenación 

Universitaria do 8 de agosto de 1985, creáronse en Galicia 

os Equipos Psicopedagóxicos de Apoio (EPSA), onde se 

integraron os membros dos SOEV e dos Equipos 

Multiprofesionais.  

o Resolución da Dirección Xeral de Ordenación Educativa e 

Formación Profesional do 26 de novembro de 1996, 

ampliouse o campo de actuación dos EPSA ós centros de 

ensino secundario.  


